
DATO’ IR. PATHMANATHAN K.
Ketua Pegawai Eksekutif, PBAHB dan PBAPP.

GANGGUAN BEKALAN ELEKTRIK SECARA TIBA-TIBA MENYEBABKAN HENTI
TUGAS LOJI RAWATAN AIR (LRA) SUNGAI DUA MALAM TADI.

e Jumlah pengguna air yang terjejas: 130,790.

e Status pemulihan bekalan air: Dipulihkan untuk 125,290 pengguna pada
jam 4.30 petang hari ini.

e PBAPP sedang berusaha sedaya upaya untuk memulihkan bekalan air
bagi baki 5,500 pengguna yang terjejas menjelang tengah malam ini.

PULAU PINANG, Jumaat, 9 Oktober 2026: Gangguan bekalan elektrik TNB secara
tiba-tiba dan berskala besar telah menyebabkan operasi pengepaman, rawatan dan
saluran dos kimia di Loji Rawatan Air Sungai Dua PBAPP di Seberang Perai Utara
dihenti tugas pada jam 11:17 malam pada 8 Oktober 2026.

Gangguan tersebut menjejaskan bekalan air kepada sejumlah 130,790 pengguna air
di semua daerah di Seberang Perai dan bahagian pulau, Pulau Pinang.

Penjana kuasa elektrik sokongan di LRA Sungai Dua tidak dapat diaktifkan dalam
masa yang mencukupi untuk mengelakkan penghentian operasi.

PBAPP segera mengaktifkan Pelan Tindakan Kecemasan (ERP) bagi memulihkan
perkhidmatan bekalan air kepada pengguna yang terjejas. Setakat jam 4.30 petang
hari ini (9/10/2026), bekalan air telah dipulihkan untuk 96% daripada pengguna yang
terjejas.

Kakitangan PBAPP kini sedang berusaha secepat mungkin untuk memulihkan
perkhidmatan bagi baki 5,500 pengguna yang terjejas menjelang tengah malam ini.

Proses pemulihan bekalan air oleh PBAPP adalah berbeza daripada pemulihan
bekalan elektrik TNB. Susulan henti tugas LRA Sungai Dua, unit rawatan dan pam
perlu dimulakan semula mengikut urutan tertentu. Sistem dos bahan kimia perlu
diaktifkan semula, udara yang terperangkap dalam saluran paip perlu dikeluarkan, dan
tekanan air perlu ditingkatkan secara berperingkat sebelum bekalan dapat kembali
seperti biasa.

Ini merupakan gangguan bekalan elektrik kali keempat yang menjejaskan LRA Sungai
Dua. PBAPP kini sedang meneliti pilihan bekalan kuasa sokongan bagi mengelakkan
henti tugas LRA Sungai Dua pada masa hadapan akibat gangguan bekalan elektrik.

Dua pilihan yang dipertimbangkan adalah:

1. Sistem penyimpanan tenaga bateri (Battery Energy Storage): Menilai sama ada
elektrik yang disimpan dapat mengekalkan operasi loji kritikal semasa gangguan
jangka pendek dan peralihan kepada kuasa sokongan.

2. Penjanaan kuasa berasaskan hydrogen (Hydrogen-Based Power Generation):
Menilai kebolehlaksanaannya sebagai sumber elektrik alternatif untuk operasi loji.

Sementara itu, PBAPP memohon kesabaran dan pemahaman pengguna-pengguna
air yang terjejas oleh kejadian ini. Kami memohon maaf atas semua kesulitan yang
berlaku.

Untuk maklumat terkini tentang status pemulihan, sila semak halaman Facebook
PBAPP Notices.

Terima kasih.

Dikeluarkan oleh Syarifah Nasywa bt Syed Feisal Barakbah
Seksyen Komunikasi Korporat
E-mel : comms@pba.com.my

